
Tuz ko aaj bataanaa hogaa, kyaa thee wo majabooree
Saath umar bhar kaa denaa thaa, de dee umar bhar kee dooree

Kitane atal the tere iraade, yaad to kar too wafaa ke waade
Toone kahaa thaa khaakar kasmein, sadaa nibhaayenge pyaar kee rasmein

Too aauron kee kyon ho gayee
Too humaaree thee, jaan se pyaaree thee

Tere liye maine ne duniyaan sanwaaree thee
Too aauron kee kyon ho gayee

Pyaar kee mastee toone naa chaahee, toone to chaahaa chaandee kaa pyaalaa
Aasoo kisee ke kyaa too pahanatee, tuz ko pahanatee thee motee kee maalaa

Pag pag par wishwaas ke badale, chhalaa karegee tuz ko shankaa
Aag kee lapaton mein lipatee hain, ye teree sone kee lankaa

Too aauron kee kyon ho gayee
Kyaa ye tere sukh ke saadhan
meree yaad ko bhulaa sakenge

Meree yaad jab nind udaa degee, kyaa ye tuz ko sulaa sakenge
Saadhan mein sukh hotaa naheen hain, sukh jeewan kee yek kalaa hain

Muz se hee chhal kiyaa naa toone, apane ko toone aap chhalaa hain
Too aauron kee kyon ho gayee

Tere liye main laayaa bahaaren, tere liye main jaan pe khelaa
Do din toone hee raah naa dekhee, chhod ke chal dee muze akelaa

Teree judaee meree chitaa hain, gam kee chitaa mein main jal rahaa hoon
Man meraa dahake maraghat jaisaa, angaaron pe main chal rahaa hoon

Too aauron kee kyon ho gayee

